
GOUVÈNÈ CUOMO ANONSE AMELYORASYON NAN EKLERAJ LED THRUWAY AUTHORITY AP FÈ YO 

PRAL BESE PRI ELEKTRISITE NAN 20 POUSAN 
 

Amelyorasyon nan kad bourad Thruway Authority ap bay ‘Go Green/pase nan vèt’ pandan Semèn 

Latè a 

 

Gouvènè Andrew M. Cuomo te anonse jodi a yon seri amelyorasyon nan ekleraj LED nan tout sistèm 

Thruway ak Canal la yo prevwa ki pral diminye pri elektrisite Thruway Authority nan anviwon 20 pousan. 

Amelyorasyon ekleraj sa yo bay tou pi bon vizibilite, yo ede kenbe ak ogmante sekirite sou sistèm 

Thruway ak Canal la. Thruway Authority ap travay pou enkòpore teknoloji efikas sou plan enèji tankou 

limyè LED lè yap disponib. 

 

“Pandan n ap selebre Semèn Latè, New York ap kontinye vanse ak efò li pou l ogmane ekikasite enèjetik 

ak diminye kou nan gouvenman eta grasa adopsyon nouvo teknoloji vèt ,” te deklare Gouvènè Cuomo. 

“Pwojè liekleraj LED Thruway a se yon egzanp kijan n ap jwe patisyon pa pou nou itilize mwens 

elektrisite. Epitou, amelyorasyon sa yo ki bon pou anviwonman pral bay gwo gwo ekonomi – epi peye 

pou tèt yo – sa ki se yon bèl nouvèl pou moun kap peye toll.”  

 

“Anplis l ap diminye kou elektrisite nan anviwon 20 pousan, teknoloji limyè tou nèf sa pi bon pou 

anviwonman epi ogmante sekirite chofè nou yo. Nap bay yon pi bon pwodui epi diminye kou yo vreman 

an menm tan,” te deklare Direktè Egzekitif Thruway, Thomas J. Madison. “Amelyorasyon sa yo fè pati 

efò nou toupatou pou travay ak plis efikasite nan tout aspè operasyon Thruway pandan n ap kontinye 

bay chofè pi bon eksperyans posib.”  

 

Amelyorasyon ekleraj LED pral diminye fakti elektrik anyèl Authority ki se $2 milyon. Aktyèlman, 

amelyorasyon ap fèt oubyen fini nan anviwon 20 baryè toll ak plaza tankou Exit 24 (Albany), 25 

(Amsterdam), 35 (Syracuse), 38 (Syracuse), ak 39 (Syracuse). Anpil lòt kote tankou baryè toll 

Williamsville, Exit 48A (Pembroke), Exit 18 (New Paltz), ak stasyon antretyen Kanal la nan Fond nan stad 

odit oubyen planifikasyon. 

 

Youn nan gwo avantaj ekleraj LED se dirabilite li. Anpoul LED kapab dire dizan epi mande mwens enèji 

pase aparèy ekleraj sodyòm wo presyon tradisyonèl yo, sa ki pral bese kou enèji ak antretyen. Epitou, 

limyè a klere pi byen pou l bay meyè vizibilite.  

Paregzanp, amelyorasyon ekleraj nan Exit 24 pral diminye itilizasyon enèjetik nan enstalasyon an nan 25 

pousan (oubyen 93.360 kilowatt è) pou yon ekonomi nan fonksyònman anyèl anviwon $10.400.  

 

Demach enstalasyon an limenm se yon mezi ekonomik tou. Thruway Authority kalifye pou yon kantite 

prim ankourajman ak rabè nan Rezo Nasyonal Enèji a (National Grid). Epitou, se enplwaye Thruway ki fè 

enstalasyon yo pou evite kou mendèv anplis. Yon fwa enstalasyon an fin fèt, ekonomi ki fèt nan kou 

enèjetik yo pèmèt pwojè a peye tèt li nan mwens pase dezan. 

 

Kou total pwojè amelyorasyon ekleraj la nan Exit 24 te $26.315, men apre yo resevwa prim ankourajman 

ak rabè ansanm ak itilizasyon anplwaye Thruway yo, kou final Authority a te apeprè $2.000.  

 

Anplis agrandisman pwogram lan pou tout 60 plaza ak baryè toll nan sistèm lan ak 26 espas antetyen li 

yo, Thruway Authority asosye aktyèlman ak HMS Host Corporation pou amelyore paking ak ekleraj 

eksteryè nan Chittenango Travel Plaza. Thruway Authority antisipe pwojè ki menm jan kap egzekite nan 

plizyè plaza vwayaj alavni. 

 

Thruway Authority entegre tou teknoloji solè ki bon pou anviwonman nan 289 kote epi te kòmanse yon 

pwojè pou enstale ewolyèn nan Buffalo Division.  

